Թեմա 2 - Պատճառների վերլուծություն և խնդրի ծառի կառուցում
Մոդուլ՝ Խնդիրների լուծում և որոշումների կայացում
Դասի տևողությունը՝ 45 րոպե
Դասի հերթականությունը՝ 2 (ութ դասից)
Նպատակ
Պատճառների վերլուծության և «խնդրի ծառ» գործիքի կիրառման միջոցով սովորողները կզարգացնեն քննադատական և համակարգային մտածողությունը, պատճառահետևանքային խորացված վերլուծության հմտությունները՝ կարողանալով բացահայտել խնդրի խորքային (արմատական) պատճառները և պատկերացնել խնդրի կառուցվածքը «պատճառներ-խնդիր-հետևանքներ» շղթայով տարբեր իրավիճակներում:
Վերջնարդյունքներ
1. Բացատրել «արմատական պատճառ» հասկացությունը և տարբերակել այն անմիջական պատճառից կամ հետևանքից՝ վերլուծելով առնվազն 5 առաջացված պնդում, որոնցից առնվազն 3-ը ճիշտ դասակարգված են որպես պատճառ (արմատական կամ ոչ) կամ հետևանք։
2. Քարտեզագրել որևէ ընտրված խնդրի պատճառահետևանքային կապը՝ կառուցելով «Խնդրի ծառ», որը պարունակում է հստակ ձևակերպված հիմնական հիմնախնդիր (բուն), առնվազն 3 պատճառ (որոնց մեջ առնվազն 1-ը՝ արմատական) և առնվազն 2 հետևանք։
3. Աջակցել ներկայացված պատճառահետևանքային կապերի վերլուծությանը փաստարկներով՝ յուրաքանչյուր խմբում ներկայացնելով առնվազն 2 փաստահեն դիտարկում կամ տվյալ, որոնք հիմնավորում են հայտնաբերված պատճառների և հետևանքների առկայությունը։
Ակնկալվող գիտելիք
Դասի ավարտին սովորողը՝
1. Բացատրում է, թե ինչ է «արմատական պատճառը» և ինչպես է այն տարբերվում խնդրի երևացող պատճառներից կամ հետևանքներից։
2. Հայտնաբերում է առնվազն երկու պատճառ և մեկ հետևանք ցանկացած առաջացած խնդրի համար և տարբերակում, թե որոնք են պատճառներ և որոնք՝ հետևանքներ։
3. Մասնակցում է խմբով խնդրի ծառի պարզ սխեմայի կազմմանը՝ պատկերելով խնդիրն իր պատճառներով և հետևանքներով։
Գործնական առաջադրանքներ
Առաջադրանք 1. Արմատական պատճառների բացահայտում
Նպատակ․ Զարգացնել սովորողների կարողությունը խորանալու խնդրի առաջացման հիմքում գտնվող պատճառների մեջ և տարբերակելու հիմնային (արմատական) պատճառները պարզ տեսանելի հետևանքներից։
Գործընթաց․
Քայլ 1 - Ներածություն․ «Ի՞նչ է արմատական պատճառը» (5 րոպե)
· Ուսուցիչը հակիրճ սահմանում է խնդիրը որպես իրավիճակ կամ վիճակ, որը պահանջում է միջամտություն, որոշում կամ փոփոխություն՝ ցանկալի արդյունքի հասնելու համար։
· Բացատրվում է խնդրի վերլուծության հիմնական կառուցվածքը՝ ընդգծելով փոխկապակցվածությունը.

· Աշակերտները պետք է տարբերեն խնդրի էությունը (բուն հիմնախնդիրը) դրա պատճառներից և հետևանքներից։
Ուղղորդող հարցեր
· «Ի՞նչն է դարձնում սա խնդիր» (Ինչպե՞ս է այն ազդում իրավիճակի վրա)։
· «Ովքե՞ր են ազդվում» (Ուղղակի և անուղղակի շահառուներ/տուժողներ)։
· «Ինչո՞ւ է կարևոր» (Խնդրի լուծման հրատապությունը և արդյունքի նշանակությունը)։
Քայլ 2 - Վարժություն «Պատճառ, թե՞ հետևանք» (6 րոպե, մակարդակ՝ պարզ)
· Սովորողներին բաժանվում են երկու գունավոր քարտեր (կամ պիտակներ
· ԿԱՐՄԻՐ՝ նշանակում է ՊԱՏՃԱՌ (այն, ինչը հանգեցնում է մեկ այլ իրավիճակի)։ 
· ԿԱՆԱՉ՝ նշանակում է ՀԵՏԵՎԱՆՔ (այն, ինչը մեկ այլ իրավիճակի արդյունք է)։
· Ուսուցիչը հակիրճ բացատրում է, որ կարդալու է պնդում, և սովորողները պետք է արագ բարձրացնեն համապատասխան քարտը՝ առանց քննարկման։
· Ուսուցիչը բարձրաձայն կարդում է հետևյալ (կամ նմանատիպ) պնդումները.
	Հ/Հ
	Պնդում / իրավիճակ
	Ճիշտ պատասխան
	Հիմնավորում (ուսուցչի կողմից)

	1
	«Քաղաքի այգիներում աղբը կուտակվում է և տարածվում է քամուց»
	Կանաչ (հետևանք)
	Այն մի բան է, որը տեղի է ունենում մեկ այլ գործոնի (աղբամանների պակաս, մաքրության բացակայություն) պատճառով։

	2
	«Քաղաքի այգիներում քիչ են աղբամանները»
	 Կարմիր (պատճառ)
	Այս պակասը հանգեցնում է աղբի կուտակման (տե՛ս նախորդ պնդումը)։

	3
	«Համակարգիչները հաճախ չեն միանում կամ դանդաղ են աշխատում»
	Կանաչ (հետևանք)
	Սա սարքավորումների վիճակի հետևանքն է։

	4
	«Սարքերը հին են և վերանորոգման կամ թարմացման կարիք ունեն»
	Կարմիր (պատճառ)
	Սա բուն խնդիրն է, որը հանգեցնում է դանդաղ աշխատանքի։

	5
	«Աշակերտները հոգնած և պասիվ են դասերին»
	Կանաչ (հետևանք)
	Սա նրանց նախորդ գործողությունների (ուշ քնելու, անհանգիստ քնի) արդյունքն է։

	6
	«Աշակերտները ուշ են քնում»
	Կարմիր (պատճառ)
	Սա այն գործոնն է, որը հանգեցնում է հոգնածությանը դասաժամի ընթացքում։

	7
	«Սովորողները կորցնում են հետաքրքրությունը դասերի նկատմամբ»
	Կանաչ (հետևանք)
	Այս վիճակը կարող է լինել ուսուցման ձևի կամ նյութի անհետաքրքրության արդյունք։

	8
	«Դասավանդման մեթոդները միատեսակ են և քիչ ինտերակտիվ»
	Կարմիր (պատճառ)
	Այս մեթոդական մոտեցումը հանգեցնում է հետաքրքրության անկմանը։


Քննարկումը յուրաքանչյուր պնդումից հետո.
· Յուրաքանչյուր պնդում կարդալուց և քարտերի բարձրացումից հետո, ուսուցիչը կարճ բացահայտում է ճիշտ պատասխանը։
· Այնուհետև տրվում է հակիրճ հիմնավորում, թե ինչպես կարելի է տրամաբանորեն տարբերակել պատճառը հետևանքից (օրինակ՝ «Կարո՞ղ է արդյոք տվյալ իրավիճակը տեղի ունենալ մեկ այլ բանից առաջ»)։
· Սա օգնում է սովորողներին թարմացնելու իրենց գիտելիքները և հիմք ստեղծելու հաջորդ քայլի՝ արմատական պատճառի վերլուծության համար։
Քայլ 3. «5 անգամ ինչու՞» վարժություն (7 րոպե, մակարդակ՝ պարզ)
· Ուսուցիչը ներկայացնում է «5 անգամ Ինչու՞» մեթոդը որպես պարզ, բայց ուժեղ գործիք, որը թույլ է տալիս ավելի խորքային ներկայացնել մակերեսային պատճառները և հասնել խնդրի հիմքում ընկած արմատական պատճառին։ Գործիքի գաղափարը կայանում է նրանում, որ յուրաքանչյուր պատասխանից հետո հարց է տրվում՝ «Ինչու՞ դա տեղի ունեցավ», մինչև հասնենք բուն աղբյուրին։

Ամփոփում և եզրակացություն
· Ուսուցիչն ընդգծում է. «Ինչու՞ 5»-ին տրված պատասխանը (օրինակում՝ «Ֆինանսական սահմանափակումներ / տեղեկացվածության բացակայություն») մատնանշում է արմատական պատճառը։
· Եթե մենք փորձեինք լուծել խնդիրը միայն «Ինչու՞ 1»-ի մակարդակում, կստանայինք ժամանակավոր լուծում։ Միայն արմատական պատճառը հասկանալով՝ մենք կարող ենք մշակել իրական լուծումներ (օրինակ՝ բյուջետավորում, տեղեկացվածության բարձրացում)։
Քայլ 4. Խմբերի ձևավորում և խնդրի ընտրություն (2 րոպե, մակարդակ՝ պարզ-միջին)
· Ուսուցիչը հիշեցնում է, որ 4-5 հոգանոց աշխատանքային խմբերը, որոնք ձևավորվել էին նախորդ դասին և կատարել էին տնային աշխատանքը (խնդիրների ձևակերպում), պահպանում են իրենց կազմը։ Սովորողներին հորդորվում է արագ զբաղեցնել իրենց խմբային տեղերը։
· Յուրաքանչյուր խմբին տրվում է մեկ րոպե՝ քննարկելու և մեկ հստակ ձևակերպված խնդիր ընտրելու համար, որը պետք է վերլուծվի։
· Խնդիրները պետք է ընտրվեն խմբի անդամների տնային աշխատանքից կամ նախորդ դասաժամի ընթացքում ստեղծված խնդիրների ընդհանուր ցանկից։
· Ուսուցիչը վերահաստատում է ընտրության կարևորագույն չափանիշը. խնդիրը պետք է լինի լուծելի և ոչ չափազանց գլոբալ։ Այն պետք է հնարավոր լինի իրատեսորեն վերլուծել և լուծումներ գտնել դպրոցի կամ տեղական համայնքի մակարդակով։	
Նշում. Ուսուցիչը շրջում է դասարանով մեկ՝ համոզվելու, որ յուրաքանչյուր խումբ հստակ ընտրել է իր աշխատանքային թեման։
Ուսուցչի դերը․
· Բացատրել «արմատական պատճառի» գաղափարը պարզ և հասկանալի օրինակներով։
· Վարժությունների ընթացքում համոզվել, որ բոլոր սովորողները մասնակցում են և հասկանում պատճառի և հետևանքի տարբերությունը՝ անհրաժեշտության դեպքում մեկնաբանելով պատասխանները։
· «5 Ինչու» վարժության ժամանակ ուղղորդել մտածողությունը՝ հաջորդական հարցերով, մինչև սովորողները «հասնեն» խնդրի ամենախորը պատճառին։
· Ստեղծել խումբ-խնդիր համապատասխանությունը այնպես, որ յուրաքանչյուր խումբ ունենա հստակ սահմանված խնդիր հետագա վերլուծության համար։
Սովորողների դերը․
· Ակտիվ մասնակցել քննարկումներին, բարձրացնել համապատասխան գույնի քարտը պատճառների/հետևանքների վարժությունում՝ հիմնավորելով իրենց ընտրությունը։
· Փորձել ներգրավվել «Ինչու» հարցաշարի մեջ՝ առաջարկելով հնարավոր պատճառներ յուրաքանչյուր աստիճանում։
· Համագործակցել խմբի մյուս անդամների հետ՝ որոշելու խմբի ընդհանուր խնդիրը, որը պատրաստ են վերլուծել խորությամբ։
Առաջադրանք 2. Խնդրի ծառի կազմում
Նպատակ․ Սովորողների համար զարգացնել խնդրի պատճառահետևանքային կապերը կառուցվածքային կերպով ներկայացնելու հմտությունը՝ «Խնդրի ծառ» գործիքի միջոցով, ինչը կօգնի նրանց սիստեմատիկ ձևով պատկերել խնդիրն իր արմատներով և ճյուղերով։
Գործընթաց.
Քայլ 1 - «Խնդրի ծառ» մեթոդի բացատրություն (4 րոպե)
· Ուսուցիչը գրատախտակին կամ պրոյեկտորի միջոցով ցուցադրում է ծառի սխեմատիկ կառուցվածքը կամ «Խնդրի Ծառ»-ի դատարկ ձևաթուղթը։
· Բացատրվում է ծառի մասերի և խնդրի տարրերի միջև կապի վրա.
· Ծառի բուն (ցողուն). Կենտրոնական դաշտը, որտեղ տեղադրվում է հիմնական խնդիրը - հիմնախնդիր (այն, ինչը մենք ցանկանում ենք լուծել)։
· Ծառի արմատներ. Ստորին դաշտերը, որոնք արտացոլում են պատճառները (այն, ինչը թաքնված է և սնում է խնդիրը)։
· Ծառի ճյուղեր և տերևներ. Վերին դաշտերը, որոնք ցույց են տալիս հետևանքները (այն բացասական ազդեցությունները, որոնք առաջանում են խնդրի գոյությունից)։
· Ուսուցիչը բացատրում է լրացման տրամաբանական հաջորդականությունը.
· Բուն. Գրվում է խմբի կողմից ընտրված խնդրի հստակ ձևակերպումը։
· Արմատներ (Պատճառներ). Տրվում է ուղղորդող հարց. «Ի՞նչու է այս խնդիրն առաջանում / գոյություն ունենում»։ Ստացված պատասխանները գրանցվում են որպես արմատներ։
· Ճյուղեր (Հետևանքներ). Տրվում է ուղղորդող հարց. «Ի՞նչ է տեղի ունենում այս խնդրի առկայության պատճառով»։ Ստացված պատասխանները գրանցվում են որպես հետևանքներ։
Կարևոր է.
· Հատուկ ուշադրություն է դարձվում արմատական պատճառների խորությանը։
· Ուսուցիչը հիշեցնում է «5 անգամ Ինչու՞» վարժությունը՝ նշելով, որ պատճառները կարող են լինել մի քանի մակարդակի խորության։
· Պահանջ. Չնայած սահմանափակ ժամանակին, խմբերը պետք է նշեն գոնե առաջին մակարդակի պատճառները։ Իսկ հնարավորության դեպքում (ժամանակի առկայության դեպքում)՝ նաև մեկ կամ երկու առաջին մակարդակի պատճառների ավելի խորքային (երկրորդ մակարդակի) պատճառը՝ դրանով իսկ մոտենալով բուն արմատական պատճառին։

Քայլ 2. Խմբային աշխատանք՝ խնդրի ծառի լրացում (10 րոպե)
· Ուսուցիչը յուրաքանչյուր խմբին տրամադրում է մեծ ձևաթուղթ կամ պաստառ, որի վրա գծագրված է «Խնդրի Ծառ»-ի կառուցվածքը (բուն, արմատներ, ճյուղեր - կարող եք օգտվել վերոնշալ տարբերակից)։
· Բուն. Խմբերը սկսում են՝ ծառի կենտրոնական մասում գրելով իրենց կողմից ընտրված հստակ ձևակերպված խնդիրը։
· Արմատներ (Պատճառներ). Խմբերն անցնում են քննարկմանը՝ «Ինչու՞ է այս խնդիրն առաջանում» հարցի շուրջ։ Նրանք պետք է փորձեն նշել առնվազն 3 հիմնական պատճառ։
· Ճյուղեր (Հետևանքներ). Խմբերն անցնում են քննարկմանը՝ «Ի՞նչ է տեղի ունենում այս խնդրի արդյունքում» հարցի շուրջ։ Նրանք պետք է նշեն առնվազն 2 հիմնական հետևանք։
· Խորացում՝ Խմբերին թույլատրվում է, և խրախուսվում է բարդ պատճառները կամ հետևանքները բաժանել ենթապատճառների (արմատային) կամ «հետևանքի հետևանքների»՝ ցուցադրելով պատճառ-հետևանքային բարդ շղթաները։
· Ուսուցիչն այս ընթացքում շարունակաբար շրջում է դասարանով մեկ՝ ուղղորդելու և խթանելու վերլուծությունը, հատկապես այն խմբերում, ովքեր դժվարանում են խորանալ:
	Ուղղորդող հարցեր (ուսուցչի կողմից)
	Նպատակ

	«Ի՞նչն է անմիջապես հանգեցնում այս խնդրին»
	Պատճառների որոնման ապահովում։

	«Հետևանքներից ո՞վ կամ ի՞նչն է տուժում առավել շատ»
	Հետևանքների դիտարկում (սոցիալական, ֆինանսական, բնապահպանական և այլն)։

	«Արդյո՞ք կարող ենք ավելի խորանալ այս պատճառի մեջ. Ինչո՞ւ այդ պատճառը գոյություն ունի»
	Արմատական պատճառի գտնում («Ինչու՞»-ների կիրառում)։

	«Կա՞ն այդ պատճառով տվյալներ կամ օրինակներ, որ հաստատեն»
	Փաստերի և իրական օրինակների կապակցում (հատկապես եթե խնդիրը դպրոցական է)։


· Ուսուցիչը հայտարարում է ժամանակի ավարտի մասին և հավաքում խնդրի ծառերը՝ նախապատրաստվելով հաջորդ քայլին՝ ծառերի ներկայացմանը։
Քայլ 3 - Արմատական պատճառի ընդգծում (2 րոպե)
· Ուսուցիչը հանձնարարում է խմբերին վերադառնալ իրենց լրացված «Խնդրի ծառ»-ի արմատների հատվածին։ Խմբային քննարկման միջոցով սովորողները պետք է դիտարկեն գրված բոլոր պատճառները և հարց տան իրենց.
· «Ո՞ր պատճառն է ամենախորքայինը, հիմնարարը»։
· «Առանց ո՞ր պատճառի գուցե խնդիրն ի սկզբանե չառաջանար»։
· «Ո՞ր պատճառի վերացումը կլինի ամենաարդյունավետը / կտա երկարատև արդյունք»։
· Քննարկումն ավարտելուց հետո յուրաքանչյուր խումբ ընդգծում կամ առանձնացնում է իրենց կողմից ընտրված այդ արմատական պատճառը (օրինակ՝ շրջանակելով այն վառ գույնով կամ դնելով հատուկ նշան)։
Կարևոր է.
· Այս քայլը սովորողներին ուղղորդում է դեպի լուծումների արդյունավետության գնահատումը՝ ստիպելով մտածել, թե որտեղ պետք է կենտրոնացնել ռեսուրսները՝ խնդրի էությունը վերացնելու համար։
· Այն ծառայում է որպես կամուրջ՝ խնդրի վերլուծությունից դեպի լուծման ռազմավարությունների մշակում։
Քայլ 4 - Ներկայացում և մինի-ամփոփում (5 րոպե)
Խմբային ներկայացումներ (3 րոպե)
· Ուսուցիչը հրավիրում է 2-3 խմբի (ըստ դասարանի մեծության և ժամանակի)՝ արագ ներկայացնելու իրենց աշխատանքը։
· Ներկայացման ձևաչափ. Յուրաքանչյուր խումբ պետք է տեղավորվի 1 րոպեի մեջ և հստակ նշի երեք հիմնական կետ.
· Հիմնախնդիրը (ծառի բունը):
· Ընդգծված արմատական պատճառը (ամենախորքային գործոնը):
· Մեկ ամենաակնհայտ հետևանքը (ծառի ճյուղը):
· Արդյունք. Ամբողջ դասարանը պատկերացում է կազմում տարբեր խնդիրների պատճառահետևանքային կառուցվածքների մասին և տեսնում է, թե ինչպես են տարբեր խնդիրներ վերլուծվում նույն մեթոդով։
Ուսուցչի ամփոփում և համադրում (2 րոպե)
· Ներկայացումներից հետո ուսուցիչը համադրում է խմբերի աշխատանքները և ընդգծում «խնդրի ծառ» մեթոդի հիմնական գաղափարները.
· Բարդ կառուցվածք. Յուրաքանչյուր խնդիր բաղկացած է պատճառների և հետևանքների հիերարխիկ շղթայից։
· Արմատական էություն. Պատճառներից միշտ կան որոշներ, որոնք ավելի խորքային, հիմնարար են, և դրանք են կոչվում արմատական պատճառներ։
· Կենտրոնացումը լուծման վրա. Խնդիրը վերջնականապես լուծելու կամ դրա ազդեցությունը թուլացնելու համար պետք է կենտրոնանալ հենց արմատական պատճառների վրա, այլ ոչ միայն արտաքին հետևանքների վրա, որոնք մակերեսային լուծումներ են։
Ուսուցչի դերը․
· Մատչելի կերպով բացատրել «Խնդրի ծառի» տեխնիկան՝ հնարավորության դեպքում օգտագործելով վիզուալ ձև (պատկեր, ձևաթուղթ) և օրինակներ։
· Վստահ լինել,  որ խմբերը ճիշտ են հասկացել առաջադրանքը և իրենց ընտրած հիմնախնդիրը ճիշտ են տեղադրել որպես «բուն»։
· Հարցերի և հուշումների միջոցով խրախուսել խմբերին նշելու ինչպես անմիջական պատճառներ, այնպես էլ ավելի խորը արմատական պատճառներ, և նույն ձևով՝ սկզբնական հետևանքներ ու ավելի երկարատև ազդեցություններ։
· Հետևել խմբերի աշխատանքին, օգնել հստակ ձևակերպել մտքերը, հիշեցնել իրական փաստերի, օրինակների կիրառման կարևորությունը պատճառներ ու հետևանքներ գնահատելիս։
· Ուղղորդել խմբերին հասկանալու, թե իրենց հայտնաբերած որ պատճառներն են առավել հիմնարար, և ուղղել նրանց ուշադրությունը դրանց վրա։
Սովորողների դերը․
· Ակտիվ համագործակցել խմբի ներսում՝ միասին կազմելով խնդիր-պատճառներ-հետևանքներ ծառը։
· Արտահայտել գաղափարներ, լսել խմբակիցներին և համատեղ որոշել, թե որոնք են իրենց խնդրի հիմնական և խորքային պատճառները, ինչպես նաև զգալի հետևանքները։
· Փորձել յուրաքանչյուր պատճառի կամ հետևանքի համար բերել իրական օրինակներ, դեպքեր կամ տվյալներ, եթե նման գիտեն (օր.` «հիմնական պատճառներից մեկը ֆինանսավորման պակասն է, մեր դպրոցում անցած տարի X ծրագրի չիրականացման օրինակով»)։
· Ներկայացնել խմբի աշխատանքը դասարանի առաջ՝ հստակ ձևակերպելով իրենց հայտնաբերած արմատական պատճառը և հիմնավորելով, թե ինչու են այն համարում խնդրի հիմնական աղբյուրը։
Լուծում/ամփոփում
Դասի վերջում ուսուցիչը ամփոփում է քննարկած նյութը և ամփոփում «արմատական պատճառների վերլուծություն» թեմայի գլխավոր մտքերը։ Յուրաքանչյուր լավ իրականացված պատճառների վերլուծություն պետք է հաշվի առնի հետևյալը.
· Հիերարխիկ պատճառահետևանքային կառուցվածք - Ցանկացած հիմնախնդիր «ծառի» տեսքով ունի տարբեր մակարդակի պատճառներ և հետևանքներ։ Վերլուծությունը պետք է ցույց տա, թե ինչպես են միջանկյալ պատճառները հանգեցնում հիմնախնդրին, իսկ այդ հիմնախնդիրը բերում է հետևանքների։ Օրինակ՝ «Ուսանողները բացակայում են դասերից, որովհետև նրանցից շատերը աշխատում են ուշ ժամերով, ինչի հետևանքով ուսումնական առաջադիմությունը ընկնում է»։ Այստեղ երևում է միջանկյալ պատճառը (ուշ ժամերով աշխատանք) և հետևանքը (առաջադիմության անկում)։
· Իրական և փաստարկված հիմք - Պատճառների և հետևանքների վերլուծությունը պետք է հիմնված լինի փաստացի տվյալների, դիտարկումների վրա։ Ուսուցիչը շեշտում է, որ խնդրի ծառի յուրաքանչյուր «արմատ» (պատճառ) կարիք ունի հաստատման: օրինակ՝ եթե ասում ենք, որ համայնքում աղբահանության խնդիր կա, պետք է հիմնավորվի՝ տվյալներով (օր.` «մեր թաղամասում ընդամենը 3 աղբաման կա 500 բնակչի համար»)։ Փաստերի վրա հենվելը ստիպում է տարբերակել իրական արմատական պատճառները ենթադրություններից։
· Կենտրոնացում արմատական պատճառի վրա - Որոշելու համար, թե որտեղից սկսել խնդրի լուծումը, անհրաժեշտ է գտնել հիմնական արմատական պատճառը։ Ուսուցիչը նշում է, որ երբ հասկանում ենք՝ «Ի՞նչը պետք է փոխվի, որպեսզի խնդիրը մեղմվի կամ վերանա», մենք գործնականում ուղեգծում ենք լուծման ուղղությունը։ Այս հարցի պատասխանը սովորաբար կապված է հենց արմատական պատճառի հետ։ Եթե արմատական պատճառը չվերացվի, խնդիրը կշարունակի «աճել» նոր հետևանքներով, ինչպես ծառը, որը կրկին ճյուղեր կտա, եթե միայն ճյուղերը կտրենք, բայց արմատը թողնենք։
Տնային աշխատանք
Առաջադրանք․ Ընտրիր այս դասին քո խմբում վերլուծած խնդիրը կամ այդ խնդրին ամենամոտ այլ մի իրավիճակ իրական կյանքից և հավաքիր տեղեկատվություն դրա վերաբերյալ։ Մասնավորապես՝ փորձիր գտնել մեկ փաստացի տվյալ կամ օրինակ այդ խնդրի որևէ առանցքային պատճառի կամ հետևանքի վերաբերյալ։ Դա կարող է լինել վիճակագրական տվյալ (թվեր), իրական դեպքի նկարագրություն, կամ փոքր դիտարկում։ Գրի առ հայտնաբերված տեղեկատվությունը 5-6 նախադասությամբ (նշելով աղբյուրը, եթե առկա է)։ Հաջորդ դասին (թեմա 3) դու և քո խմբի անդամները կօգտագործեք այդ տվյալները «Փաստերի հավաքում և տեղեկատվության ստուգում» նյութի ընթացքում՝ գնահատելու ձեր վերլուծության հիմքի ճշգրտությունը։
Օրինակ տնային աշխատանքի արդյունք՝ Եթե խումբը վերլուծել էր «Դպրոցում աղբը շատ է» խնդիրը և որպես արմատական պատճառ նշել էր համապատասխան աղբամանների պակասը, սովորողը կարող է որպես տվյալ հավաքել՝ «Մեր դպրոցում ընդամենը 4 աղբաման կա, միջինը յուրաքանչյուր 50 աշակերտին մեկ աղբաման» կամ գտնել պաշտոնական նորմերի վերաբերյալ տեղեկություն, թե ինչքան աղբարկղ պետք է լինի աշակերտների թվի համեմատ։ Այսպիսի տվյալները կօգնեն հաջորդ դասին փաստարկելու խնդիրն ու պատճառները։
Ինքնագնահատում - «3-2-1 Ելք»
Դասի վերջում սովորողները գրում են՝
· 3 բան, որ սովորել են,
· 2 հարց, որ դեռ ունեն,
· 1 բան, որը կկիրառեն իրական կյանքում։
Օրինակ՝
· 3 բան՝ ի՞նչ է արմատական պատճառ, ինչպես կազմել խնդիր ծառ, ինչու է կարևոր պատճառների շղթան
· 2 հարց՝ ինչ տարբերություն կա միջանկյալ և խորքային պատճառի միջև, երբ է նախընտրելի կիրառել այս մեթոդը
· 1 կիրառում՝ համայնքի աղբահանության խնդրի վերլուծություն
Ուսուցչի դերը․
· Ընթերցում է սովորողների պատասխանները՝ հավաքական պատկերացում կազմելու համար դասի արդյունավետության մասին։
· Ընտրում է 2-3 օրինակ հաջորդ դասին կրկնելու կամ հետադարձ կապի համար։
· Շեշտադրում է իրական կիրառելիության կետերը՝ ամրապնդելով սովորածը։

Գնահատման թերթիկ ուսուցչի համար
Թեմա՝ Պատճառների վերլուծություն և խնդրի ծառի կառուցում Տևողություն (45 րոպե)
Ուսուցիչ ___________________
Ամսաթիվ ___________________
Քանակական գնահատում (0-3 միավոր յուրաքանչյուրի համար)
	Ցուցանիշ
	0
	1
	2
	3

	1. Սովորողը տարբերում է խնդրի պատճառը և հետևանքը
	☐
	☐
	☐
	☐

	2. Ներկայացնում է ընտրված խնդրի առնվազն 3 պատճառ (այդ թվում՝ գոնե 1 Արմատական պատճառ)
	☐
	☐
	☐
	☐

	3. Ներկայացնում է ընտրված խնդրի առնվազն 2 հետևանք
	☐
	☐
	☐
	☐

	4. Կազմում է «Խնդրի ծառ» սխեմա՝ խնդիրն իր պատճառներով և հետևանքներով տրամաբանական կերպով կապելով
	☐
	☐
	☐
	☐

	5. Մասնակցում է խմբային աշխատանքին և առաջադրում հիմնավորված կարծիքներ
	☐
	☐
	☐
	☐



Առավելագույն միավոր՝ 15
Աշակերտի միավոր՝ _____ / 15
Ամողջ դասարանի համար (0-ից 3)՝

	Աշակերտի անունը
	Տարբերում է պատճառը/հետևանքը
	≥3 պատճառ
	≥2 հետևանք
	Խնդրի ծառի կառուցում
	Խմբային աշխատանք
	Գումարային միավոր (15)

	1.
	☐
	☐
	☐
	☐
	☐
	☐

	2.
	☐
	☐
	☐
	☐
	☐
	☐

	3.
	☐
	☐
	☐
	☐
	☐
	☐

	4.
	☐
	☐
	☐
	☐
	☐
	☐

	5.
	☐
	☐
	☐
	☐
	☐
	☐

	6.
	☐
	☐
	☐
	☐
	☐
	☐

	7.
	☐
	☐
	☐
	☐
	☐
	☐

	8.
	☐
	☐
	☐
	☐
	☐
	☐

	9.
	☐
	☐
	☐
	☐
	☐
	☐

	10.
	☐
	☐
	☐
	☐
	☐
	☐




Որակական դիտարկումներ (հակիրճ մեկնաբանություններ)
	Դիտարկման ուղղություն
	Ուսուցչի նշումներ

	Աշակերտի մասնակցությունը քննարկումներին
	

	Հետաքրքրությունը թեմայի նկատմամբ
	

	Պատճառահետևանքային վերլուծության հմտությունը
	

	Խնդրի ծառի կառուցման հստակությունն ու տրամաբանությունը
	

	Համագործակցություն խմբում
	

	Բարելավման ոլորտներ
	


Ընդհանուր ամփոփում
Ուժեղ կողմեր՝ ___________________________________________
Բարելավման ուղղություններ՝ ________________________________

Ամբողջ դասարանի համար (0-ից 3)՝
	Սովորողի անունը
	Ուժեղ կողմեր
	Բարելավման ուղղություններ

	1.
	
	

	2.
	
	

	3.
	
	

	4.
	
	

	5.
	
	

	6.
	
	

	7.
	
	

	8.
	
	




Ինչու՞


Ինչու՞ է հեռախոսը անջատվում։	


Ինչու՞


Ինչու՞ մարտկոցը շուտ է լիցքաթափվում։	


Ինչու՞


Ինչու՞ է մարտկոցի տարողությունը նվազել։	


Ինչու՞


Ինչու՞


Քանի որ մարտկոցը շատ արագ է լիցքաթափվում։


Քանի որ հեռախոսը հին է, և մարտկոցի տարողությունը (կյանքը) նվազել է։


Քանի որ այն մաշվել է երկարատև և ակտիվ օգտագործման պատճառով։


Ինչու՞ է մարտկոցը այդքան մաշված։


Քանի որ օգտվողը չի փոխարինել մարտկոցը կամ չի նորացրել հեռախոսը երկար տարիներ։


Ինչու՞ օգտվողը չի կատարել նորացում։


Քանի որ ֆինանսական միջոցները սահմանափակ են, կամ օգտվողը սխալմամբ կարծում էր, որ հնարավոր է այդպես էլ օգտագործել սարքը։



Պատճառ


Էություն/Հիմնախնդիր


Հետևանք

